
Görkəmli şəxslər Vaqif Səmədoğlu  

haqqında 

 

 

Səməd Vurğunun övladı olmaq, onun tərbiyəsini 

almaq, onun ailəsində böyümək özü böyük xoşbəxtlikdir. 

Heydər Əliyev, 

Ümummilli Lider 

 

 

 

Məncə, Vaqifin ən 

parlaq özəlliyi, ən böyük 

uğuru heç kəsin demədiyini heç kəsin ağlına gəlməyən şəkildə 

deməsindədir. Bu poeziya bizə bildiyimizi bir daha izah etməyə 

çalışmır, bizi hər şeyə tamam başqa bucaqdan baxmağa çağırır. 

 

Anar, 

Xalq yazıçısı 

 

 

 

  Vaqifin böyük şair olması başqa mövzudur, o, insan 

kimi böyük şəxsiyyət idi. O, həyatda kim idisə, şeirlərində də o idi.. 

                                                                 Fikrət Qoca, 

                                                           Xalq şairi 

Vaqif bəy Avropa səviyyəli şairdir. Və ən 

qəribəsi də budur ki, Vaqif bəy öz şairliyinin səviyyəsini 

yaxşı bilən şairdir. 

 

Kamil Vəli Nərimanoğlu, 

 professor 

 

 

 

 

Vaqifin qəhrəmanı bütün kitab boyu tənha adamdır, tənha 

şəxsiyyətdir. Bu onun poeziyasının güclü tərəfidir. 

 

Şamil Salmanov, 

 ədəbiyyyatşünas-alim 

 

 

 

Görəsən, 

Vaqif Səmədoğlunun elə bir şeiri varmı ki, zamanında 

uğurla qarşılansın və üstündən illər keçəndən sonra 

müasirliyini itirmiş olsun, yəni “vaxtın şeiri” kimi 

ömrünü başa vursun? Yoxdur və Vaqif Səmədoğlunun 

əksər şeirləri yazıldığı zamanı bitməyən şeirlərdir. 

Burada vaxt və zaman söhbətini bitirək. 

 

Vaqif Yusifli, 

 filologiya elmləri doktoru  

“Onların süfrəsində çox çörək yemişəm”  “Təkcə 

Vaqif Səmədoğlu yox, ümumiyyətlə, o ailəyə mənim çox 

böyük hörmətim və minnətdarlığım var. Rəhmətlik Xavər 

xanımın süfrəsində çox çörək yemişəm. Səməd Vurğunun 

istəkli övladlarından biri olmuşam. Vaqif də, Yusif də 

mənimlə çox gözəl rəftar ediblər. Əlbəttə, Vaqif 

Səmədoğlunun ölümü ədəbiyyatımız, xalqımız üçün böyük 

itkidir. Amma o xalqımız üçün həm Səməd Vurğunun bir 

oğlu, həm də böyük şair kimi hər zaman yaşayacaq”. 

Zəlimxan Yaqub, 

 Xalq şairi 

 

 

 Vaqif Səmədoğlu tək Azərbaycanın deyil, 

dünyanın böyük şairlərindən biridir. Elə şairlər də 

var ki, dünyanı qanadlandırır. Bax, Vaqif də 

onlardandır. Allaha ona rəhmət eləsin! Onunla 

xatirələrim həddindən artıq çoxdur. Hansını 

yadıma salım, bilmirəm. Amma o yadıma gəlir ki, 

mən hələ orta məktəbdə oxuyanda Vaqifin ilk şeirlər 

kitabı çıxmışdı. “Kommunist” və başqa qəzetlərdə 

onun yaradıcılığı əleyhinə şeirlər yazılırdı. Hətta 

“Vaqifin əleyhinə şeirlər” adlı silsilə yazılar var 

idi. Amma zaman göstərdi ki, o cür lazımsız şeylər 

yox, məhz Vaqifin yaradıcılığı yaşadı. 

 

Vaqif Bayatlı Odər, 

                                                                                                  şair 

Dünyada oturub öz ölümünü gözləməkdən 

ağır heç nə yoxdur. Və Vaqif qorxub-eləmədən 

oturub ölümünü gözləyirdi.  

Tanrı yazdığın yazıbdı, 

Sən bir mələksən, mən adam. 

Tanrı kimidir, oturub 

Ölümün gözləyən adam. 

 

Tanrı yazdığın pozaram, 

Durub bir məzar qazaram, 

Qazıb üstündə yazaram: 

- Ölümün gözləyən adam.  

Rüstəm Behrudi, 

 şair 

 

“Vaqifin insanlarla rəftarı çox gözəl idi. Hər 

görən adam onu bir də görmək istəyirdi. Mən də 

onlardan biriyəm. O zaman Kəlbəcərdə yaşayırdım, 

Bakıya gəlmişdim. Günlərin birində Yusif və Vaqiflə 

qarşı-qarşıya gəldim. Yusif dedi: “Çox sağ ol, sən 

Səməd Vurğuna bizdən daha yaxın olmağını sübut 

elədin”.  Çünki Səməd Vurğunun 46 şairini 

toplamışdım. “Ulduz” jurnalında “Yamaq tez seçilir” 

sərlövhəli məqalə yazmışdım. Yazıda bildirmişdim ki, 

Səməd Vurğuna yamaq vurmaq olmaz. Yusif dedi ki, 

borcunu yerinə yetirmisən. Cavabında bildirdim: 

“Atana o qədər borcum var ki, qaytarmaqla qurtara 

bilmərəm”.  Keçən şənbə günündə Vurğuna aid bir yazımda da həmin hadisəni xatırlatmışdım. 

  

 Məmməd Aslan,  

                                   Əməkdar Mədəniyyət İşçisi 

 


